
Kommunalbestyrelsimit utaqqiisaasumik sulinngiffeqarnissamik 
qinnuteqaat 
Avaaraq S. Olsen (IA) 

Aalajangiiffigisassaq
SagsID.: EMN-2026-00383
Pisortaqatigiit Allatseqarfiat – kommunaldirektøri Ole Jakobsen / OJAK

Inassuteqaat 
Pisortaqatigiit Allatseqarfiannit Kommunalbestyrelsimut inassuteqaatigineqarpoq:

1. Avaaraq S. Olsen (IA) aqutsinermut inatsit § 15 naapertorlugu Kommunalbestyrelsimit 
utaqqiisaasumik sulinngiffeqarnissamik qinnuteqaataa akuersissutigineqassasoq

2. Poul Petersen (D) borgmesterip sulinngikkallarnerata nalaani atuuffeqarnissaa 
akuersissutigineqassasoq

Suliassamik saqqummiussineq 
Pisortaqatigiit Allatseqarfiat ilaquttamik qanigisamik napparsimasoqarnerata malitsigisaanik 
Avaaraq S. Olsenip (IA) piffissami ulloq 7. apriili 2026-mit ulloq 30. apriili 2026-p tungaanut 
Kommunalbestyrelsimit utaqqiisaasumik sulinngiffeqarnissamik qinnuteqaataanik tigusaqarpoq.

Aqutsinermut inatsimmi § 15-imi allaqqavoq, ilaasortaq kommunalbestyrelsip ataatsimiinnissaani 
napparsimaneq pissutigalugu ataatsimeeqataasinnaajunnaarpat sinniisussaq 
ataatsimiigiaqquneqarsinnaasoq. 

§ 22 malillugu suliassat borgmesterimut isumagisassanngortinneqartut borgmesterip 
pisinnaannginnerani borgmesterip tulliata kingoraartaagallarnermini isumagisarilissavai. 

Borgmesterip tullia kommunalbestyrelsimiit pisussaatinneqarsinnaavoq borgmesterimut 
paarlattaanissaminut, borgmesteri akisussaaffimminik minnerpaamik qaammatip ulluini 21-ni 
ingerlatsinissaminut periarfissaqassanngitsoq nalilerneqarpat. 

Ingerlatsivimmit aningaasatigut sulisoqarnikkullu naliliinerit 
Nalunaarummi § 4 -mi allaqqavoq: Kommunalbestyrelsimut ilaasortaq borgmesteritut taartaalluni 
atuuteqqusaasoq borgmesteritut akissarsiaqartinneqassaaq § 2-mi taaneqartut naapertorlugit. 

Missingersuusiornermut Naatsorsuusiornermullu Immikkoortortamit aningaasatigut 
naliliineq 
Pisariaqanngilaq. 

lnatsisitigut tunngavissaq allakkallu tunngaviusumik uppernarsaatillit 
o Kommunit aqunneqarnerat pillugu Inatsisartut inatsisaat nr. 29, 17. novembari 2017-

imeersoq 
o Borgmesterinik borgmesterillu tulliinik kiisalu kommunalbestyrelsinut nunaqarfinnilu 

aqutsisunut ilaasortanik aamma najukkani ataatsimiititaliat ilaasortaannut il.il. 
akissarsiaqartitsineq pillugu Namminersorlutik Oqartussat nalunaarutaat nr. 25, 30. 
december 2013-imeersoq.

Ilanngussaq 
Soqanngilaq.

